
„2020-2021      სასწავლო წელს საქართველოს ტერიტორიაზე მოქმედი უმაღლესი 
საგანმანათლებლო      დაწესებულებების მიერ სასწავლო პროცესის განხორციელების შესახებ"
საქართველოს        განათლების, მეცნიერების, კულტურისა და სპორტის მინისტრის 2020 წლის

04      სექტემბრის N778305 ბრძანებაში ცვლილების შეტანის თაობაზე
 

   საქართველოს ზოგადი ადმინისტრაციული კოდექსის 63-ე მუხლის, „საქართველოს
მთავრობის სტრუქტურის, უფლებამოსილებისა და საქმიანობის წესის შესახებ”
საქართველოს კანონის 21-ე მუხლის საფუძველზე და საქართველოს განათლების,
მეცნიერების, კულტურისა და სპორტის მინისტრის მოადგილის 2020 წლის 15 ოქტომბრის
N991932 სამსახურებრივი ბარათის გათვალისწინებით
 

ვ ბ რ ძ ა ნ ე ბ : 
 

1. შეტანილ იქნეს ცვლილება ,,2020-2021 სასწავლო წელს საქართველოს ტერიტორიაზე
მოქმედი უმაღლესი საგანმანათლებლო დაწესებულებების მიერ სასწავლო პროცესის
განხორციელების შესახებ" საქართველოს განათლების, მეცნიერების, კულტურისა და
სპორტის მინისტრის 2020 წლის 04 სექტემბრის N778305 ბრძანებაში და ბრძანების:
ა) 1  1 პუნქტის „გ“ ქვეპუნქტი   ჩამოყალიბდეს შემდეგი რედაქციით:
„გ) 2020 წლის 19 ოქტომბრიდან აჭარის ავტონომიური რესპუბლიკის ტერიტორიაზე
მოქმედმა უმაღლესმა საგანმანათლებლო დაწესებულებებმა სასწავლო პროცესი წარმართონ
დისტანციურ რეჟიმში.“;
 
ბ) 1  1 პუნქტის შემდეგ დაემატოს შემდეგი შინაარსის 1  პუნქტი2 :
„1 . უმაღლესმა საგანმანათლებლო დაწესებულებებმა, რომლებიც საგანმანათლებლო2

საქმიანობას ახორციელებენ ქალაქებში - თბილისი, ქუთაისი, ზუგდიდი, ფოთი 2020 წლის 19
ოქტომბრიდან:



ა) პრაქტიკული და ლაბორატორიული მეცადინეობები წარმართონ არადისტანციურ რეჟიმში
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და
სოციალური დაცვის სამინისტროს შემოწმების საფუძველზე შესაბამისი
მითითებების/რეკომენდაციების დაცვით;
ბ) სასწავლო პროცესის სხვა კომპონენტები უფლებამოსილი არიან წარმართონ დისტანციურ
რეჟიმში.“.
 
2. ბრძანება ძალაშია ხელმოწერისთანავე;
3. ბრძანება შეიძლება გასაჩივრდეს მისი გამოცემიდან ერთი თვის ვადაში თბილისის
საქალაქო სასამართლოში (მის.: ქ. თბილისი, აღმაშენებლის ხეივანი მე-12 კმ., N6).

საქართველოს განათლების, მეცნიერების,
კულტურისა და სპორტის მინისტრი
მიხეილ ჩხენკელი

